
KATA ALU-ALUAN

1. Assalamualaikum dan Salam Sejahtera. Hari ini hari andal!
Tahniah saya ucapkan kepada 94 penerima Sijil Kemabhiran
Malaysia yang merupakan kohort pertama program
pembelajaran kemahiran dalam pekerjaan di bawah inisiatif

Akademi Dalam Industri.

2. Syabas kepada Perbadanan Produktiviti Malaysia (MPC) dan
rakan-rakan strategik Akademi Dalam Industri dari pihak
Kerajaan dan industri, kerana buat julung kalinya berjaya
menyempurnakan program, seterusnya membawa kepada

majlis graduasi pada hari ini.

3. Industri kita sentiasa memerlukan pekerja mabhir. Dalam
menyediakan tenaga kerja mahir ini, tak semestinya kena

duduk kelas pagi sampai petang.

4. Jadi, Akademi Dalam Industri adalah usaha kerajaan
untuk meneroka transformasi pembelajaran berasaskan
kemahiran dalam pekerjaan dan pendidikan melalui

latihan yang dilaksanakan oleh industri.



5. Yang paling penting, inisiatif seumpama Akademi Dalam
Industri ini mampu membawa perubahan kepada landskap
pendidikan negara dengan membina tenaga kerja yang
berkemahiran tinggi, dan dalam masa yang sama,

memenuhi keperluan dan permintaan industri semasa.

PRODUKTIVITI PEKERJA PEMANGKIN EKONOMI NEGARA

Hadirin dan para graduan sekelian,

6. Pada tahun 2023, Malaysia merekodkan tahap produktiviti
RM96,692 bagi setiap pekerja, menunjukkan peningkatan
berbanding tahun 2022 yang mencatatkan jumlah RM95,858

bagi setiap pekerja.

7. Walaupun peningkatan 0.9 peratus ini sedikit, ia tetap satu
peningkatan. Pertumbuhan produktiviti negara
merupakan pemangkin ekonomi yang penting kerana ia
memberi impak yang berkali ganda kepada pengeluaran

produk dan penyampaian perkhidmatan.



10.

11.

Pelan Induk Perindustrian Baharu 2030, the New Industrial
Master Plan 2030 (NIMP 2030), mengenal pasti pertumbuhan
secara kompetitif sebagai antara cabaran utama dalam
melonjakkan kemajuan dan daya saing sektor pembuatan dan

industri, yang merupakan pemacu utama ekonomi negara.

Pencapaian produktiviti Malaysia perlu sejajar dengan
negara-negara jiran seperti Singapura, Vietnam, dan
Thailand, dan negara-negara serantau lain yang sedang

berkembang dengan pesat.

Pada tahun 2023, pelaburan yang diluluskan merekodkan
jumlah tertinggi sebanyak RM329.5 bilion, peningkatan 23
peratus berbanding pencapaian tahun 2022 yang

mencatatkan jumlah hampir RM270 bilion.

Nilai pelaburan pada tahun 2024 dan tahun-tahun yang akan
datang dijangka meningkat dengan tindakan agresif Kerajaan
mempromosi negara sebagai destinasi pelaburan bernilai
tinggi. Pada awal bulan ini contohnya, Microsoft bersetuju
menambah pelaburan bernilai USD2.2 bilion di Malaysia,
yang merupakan pelaburan terbesar Microsoft setelah

bertapak selama 32 tahun di Malaysia.



12.

13.

14.

15.

Trajektori  pelaburan yang memberangsangkan ini
memerlukan ketersediaan tenaga kerja yang berkemahiran
bagi memenuhi keperluan pelabur. Higher skills equal higher

productivity.

Peningkatan produktiviti yang kompetitif akan membuka
lembaran baru bagi Malaysia untuk mengukuhkan
kedudukannya sebagai destinasi utama pelaburan
bernilai tinggi, serta menjadi hab perdagangan dan

perindustrian yang utama.

Ini akan melonjakkan penciptaan peluang pekerjaan yang
berkemahiran tinggi dan berpendapatan lumayan, dan
akan meningkatkan taraf sosio-ekonomi rakyat secara

keseluruhan.

Pendidikan yang berasaskan kepada kemahiran yang sejajar
dengan keperluan industri terkini dilihat sebagai salah satu

strategi utama dalam mengoptimumkan produktiviti pekerja.



KEPENTINGAN TENAGA KERJA BERKEMAHIRAN

16.

17.

18.

19.

Sehubungan itu, MITI menggariskan visi strategik melalui
NIMP 2030 yang menyasarkan penciptaan peluang
pekerjaan berkemahiran tinggi sebanyak 700 ribu dalam

sektor pembuatan menjelang tahun 2030,

Kita juga menyasarkan peningkatan gaji median kepada
RM4,510 bagi setiap pekerja. Ini bermaksud tahap sosio-

ekonomi rakyat dan kuasa membeli rakyat akan meningkat.

Peralihan industri pembuatan ke arah konsep ‘'smart
manufacturing' mendesak keperluan untuk tenaga kerja
yang mahir dan terlatih dalam pelbagai aspek teknikal
khusus. Ini termasuklah penguasaan teknologi Fourth
Industrial Revolution (4IR), termasuk pendigitalan,
analisis data, robotik, kecerdasan buatan (Al), dan

automasi.

Kemahiran teknikal tinggi (hi-tech) ini penting untuk Kkita
memastikan ekosistem sektor pembuatan kita terus
diperkukuhkan serta kekal relevan menelusuri arus

teknologi dan kompetitif di pentas global.



20.

21.

Pada tahun 2022, Malaysia mempunyai 29.6 peratus
pekerja mahir, manakala Korea Selatan mencatatkan 44.0
peratus pekerja mahir. Bagaimana pula tahap produktiviti
mereka? Tahap produktiviti Korea Selatan ialah
USD98,780 bagi setiap pekerja manakala Malaysia pula
lalah USD71,988. Jurang tahap produktiviti Malaysia
sebanyak USD26,792 berbanding Korea  Selatan
menunjukkan peranan penting tenaga kerja mahir dalam

pertumbuhan produktiviti.

Bagi meningkatkan jumlah pekerja mahir terutamanya dalam
kalangan bakat tempatan dan pembangunan kemahiran yang

memenuhi keperluan pasaran, labour market reform is a must.

REFORMASI PASARAN BURUH

22.

Situasi pasaran buruh negara semakin baik, dengan
penurunan kadar pengangguran dan penyertaan pasaran
buruh yang lebih tinggi yang telah menyamai tahap sebelum

pandemik.



23.

24.

Kenaikan jumlah pekerja pada tahun 2023 kepada 16.2
juta mencerminkan trajektori positif pewujudan peluang
pekerjaan baharu dan peningkatan aktiviti ekonomi yang
boleh menyumbang kepada pertumbuhan produktiviti yang
lebih kukuh.

Yang paling penting, reformasi pasaran buruh yang
bercirikan peningkatan gaji mesti diselaraskan dengan
kemajuan prestasi dan produktiviti, tenaga Kkerja
berkemahiran yang dipacu permintaan industri.
Pampasan pekerja (Compensation of Employee — CE) yang
lebih tinggi sangat penting bagi Malaysia beralih ke arah

status negara maju dan berpendapatan tinggi.

PENUTUP

Para hadirin dan graduan yang dikasihi,

25.

Inisiatif Akademi Dalam Industri berpotensi merubah
landskap pasaran burun Negara secara signifikan.
Pelaksanaan Akademi Dalam Industri yang lebih meluas
mampu meningkatkan tenaga kerja masa hadapan yang tidak

hanya mampan tetapi juga berkemahiran tinggi.



26.

27.

28.

29.

Inisiatif  ini bertujuan untuk mengecilkan jurang
ketidakpadanan antara bekalan dan permintaan tenaga
kerja, serta mengurangkan kebergantungan negara
terhadap pekerja asing yang berkemahiran rendah. Usaha
ini dijangka akan menyumbang secara signifikan kepada

peningkatan produktiviti pasaran buruh di negara kita.

Tahniah diucapkan sekali lagi kepada 94 peserta dari
kohort pertama Akademi Dalam Industri yang telah berjaya

menamatkan program ini dengan jayanya.

Perjalanan kerjaya anda masih jauh dan penuh dengan
cabaran. Jangan ingat dah dapat sijil ni dah cukup ya?
Teruskan menimba ilmu terutamanya yang berbentuk
kemahiran. Makin tinggi kemahiran anda, insya-Allah makin
tinggi gaji yang boleh dapat. Saya mengharapkan yang
terbaik untuk semua dalam mengejar kecemerlangan di masa

hadapan.

Syabas dan terima kasih diucapkan kepada HICOM
Automotive Manufacturers (Malaysia) Sdn. Bhd., HICOM
Teck-See Manufacturing Malaysia Sdn. Bhd, dan PHN



30.

31.

Industry Sdn. Bhd., yang menjadi syarikat pertama

menyempurnakan inisiatif ini.

Majlis yang berlangsung pada hari ini merupakan manifestasi
nyata bahawa langkah-langkah  reformasi  dalam
memperkukuhkan pasaran buruh negara kita dapat
dilaksanakan melalui kolaborasi yang erat dan berkesan

antara pihak kerajaan dan sektor industri.

Saya mengharapkan lebih banyak belia tempatan serta
syarikat-syarikat di negara kita akan menyertai Akademi
Dalam Industri dan turut serta dalam agenda reformasi

pasaran buruh yang lebih dinamik dan inklusif.

Terima kasih.



